
Siulittaasumit nalunaarutit
Siulittaasoq nalunaarpoq, Nuummi Najukkami Ataatsimiititaliaq piffissami matumani
ilaasortanik nutaanik aammalu ilaasornngoqqitunik peqarpoq. Taamaattumik
pingaaruteqarpoq suleqatigiinnermi qanoq ingerlatsinissaq ataatsimoorluta
nassaarinissarput. Ataatsimiinneq manna pingaarnerutillugu sammineqassapput suliniutit
aammalu tusarniaanerit pillugit qanoq ingerlatsinissaq. Septembarimi ataatsimiinnermi
tulliuttumi ataatsimiititaliaq aalajangiissaaq suliniutit sorliit politikkikkut suliarineqarnissaat,
kiisalu ukioq 2026 pillugu ukioq kaajallallugu pilersaarut akuersissutigineqassaaq.

Allaffeqarfimmiit nalunaarut
Allaffeqarfik nalunaarpoq, kommunimi ingerlatsivinnut suleqatigiinneq aallartisarneqartarpoq
najukkami ataatsimiititaliap ataqatigiissaarisua  aqqutigalugu, taassuma ataatsimiinnernik
aaqqissuussinissamut attaveqaqatigiinnermillu ingerlatsinissamut akisussaaffeqarluni.



Ilaasortaq Aviaq Møller Poulsen saqqummiuppaa, suliniut siusinnerusukkut NC-mi
pilersaarutigineqaqqaarmat, maannali allanngortinneqarluni Blok 5-mut inissinneqassasoq,
tassalu aamma siusinnerusukkut eqqarsaatigineqarsimammat.

Allaffeqarfiup nalilerpaa, allannguut najukkami ataatsimiititaliap ileqqoreqqusaanut aammalu
suleriaasaanut naleqquttoq.

Inassuteqaat:
Nuummi Najukkami Ataatsimiititaliaq ilisimatitsissut tusaatissatut tiguaat.



Siusinnerusukkut suliniutit akuersissutigereerlugit, Nuummi Najukkami Ataatsimiititaliaq
maannakkut aningaasartuutissatut 207.150 koruuninik sinneqarpoq.

Ataatsimiititaliap aalajangissavaa aningaasat taakku qanoq atorneqassanersut, soorlu
innuttaasut suliniutaannut immikkoortinneqassanersut imaluunniit 2025-mi suliniutinut allanut
atorneqassanersut.

Inassuteqaat:
Nuummi Najukkami Ataatsimiititaliaq aalajangiissaaq aningaasartuutissatut 207.150 koruunit
sinneruttut qanoq atorneqassanersut.



Najukkami ataatsimiititaliap, ileqqoreqqusani malillugit,
suliniuteqarsinnaatitaanermi pisinnaatitaaffeqarpoq. Tassa imaappoq, Najukkami
ataatsimiititaliap tamakkiisumik isumaqatigiissutigippassuk, saqqummiussisinnaapput
Aningaasaqarnermut Ataatsimiititaliamut, najukkami tunngasunut.

Ataatsimeersuaanermi oqaluuserineqareerpoq Najukkami ataatsmiitsitami, iluaqutaassasoq
ilaasortat siunnersuuteqartarnissamut pisinnaatitaanertik atorusukkunikku, siunnersuutitik
pillugit immersugassaq immersortarunikku. Taamatut iliortoqassappat Najukkami
ataatsimiititaliamut aalajangiinissa ajornannginnerussammat.

Inassuteqaat:
Nuummi Najukkami Ataatsimiititaliaq aalajangiissaaq, siunissami
siunnersuuteqartarnissamut pisinnaatitaaneq atorneqaraangat ilaasortat siunnersuutinik
saqqummiussillutik immersugassaq immersoreertassammat. Taamaasilluni Najukkami
ataatsimiititaliap ajonrannginnerusumik aalajangiisinnaaneranut tunngaviussaaq, kiisalu
nassiuteriaanngorlugu.



Nuummi Najukkami Ataatsimiititaliap aalajangissavaa suliniutinut qinnuteqaatit qanoq
suliarineqarsinnaanerlutik.
Qinnuteqaat tamaasa akuersissutigineqassapput imaluunniit itigartitsiffigineqassallutik
amerlanerussuteqarnikkut aalajangiiffigineqartarlutik, ileqqoreqqusaq aamma suleriaaseq
malillugi.

Siunertaq pillugu siunnersuut:

Ataatsimiititaliap aalajangiiffigissavai qinnuteqaat tamarmik ataasiakkaarlugit.

Qinnuteqaat tamarmik ilanngullugit oqaluuserineqareernerisa kingorna
aningaasaliissutigineqartussat tamarmik ataatsimut naatsorsorneqassapput,
sinneruttutut aningaasaliissutaasut naapertorlugit.

Inassuteqaat:
Nuummi Najukkami Ataatsimiititaliaq aalajangiissaaq, siunissami suliniutinut qinnuteqaatinik
suliarinninnermi qanoq periuuseqassanersut: siulliulluni ataasiakkaarlugit aalajangiiffigalugit,
kingorna aningaasartuutissat ataatsimut naatsorsorneqassapput sinneruttut
missingersuummut naleqqiullugit.



Nuummi Najukkami Ataatsimiititaliaq nammineq malinnaasussaavoq tusarniaanerit
pillugitKommuneqarfik Sermersuup nittartagaani saqqummiunneqartartut. Siulittaasup
kissaatigaa oqaluuserineqassasoq qanoq ataatsimiititaliap siunissami tusarniaanerit pillugit
ingerlatsineq aaqqissugassaanersoq, ilaatigut: kikkut nittartakkamut malinnaassanersut,
oqaaseqartarnerit qanoq aaqqissuunneqassanersut, innuttaasunut aamma
soqutigisaqaqatigiinnut naleqqussanut qanoq peqataatitsisoqassanersoq, kiisalu akissutit
siunissami tamatigut Nuummi Najukkami Ataatsimiititaliamut akuersissutigineqaqqaassasut
saqqummiunneqarnissamut sioqqullugu.

Inassuteqaat:
Nuummi Najukkami Ataatsimiititaliaq oqaluuserissavaa ataatsimoorullugu qanoq
tusarniaanerit ingerlanneqassanersut, tassunga ilanngullugu innuttaasunik
soqutigisaqaqatigiinnillu peqataatitsineq, kiisalu tusarniaanerit akissutaannik akuersinissamik
aaqqissuussaq.

Linki:
Tusarniaatit – Kommuneqarfik Sermersooq 

https://sermersooq.gl/kl/public-hearing/


Siulittaasup kissaatigaa oqaluuserineqassasoq, qanoq suliniutit Nuummi Najukkami
Ataatsimiititaliap pitsaanerpaamik aallartissinnaanerai piffissap qinersiviusup iluani, 2026-miit
atuutilissallutik.

Ataatsimiititaliamut apeqqutit:

1. Najukkami nammineq suliniutinik allanillu suliniutinik qanoq ingerlatsissavagut?

2. Suliniutit suut aallartisarnissai pitsaanerpaassava siulliullgit?

3. Qanoq takorluugaqarpisi?

Inassuteqaat:
Nuummi Najukkami Ataatsimiititaliaq oqaluuserissavaa qanoq suliniutinik ataatsimiinnernillu
ingerlatsinissaq, ineriartortissimasarput: Isumassarsiat allattorsimaffiat (Idékatalog)
tunngavigalugu.

